
১৯ ]






মন বননিত থকা আম গছ জুপি

অশান্ত আজি কিয় হায়!

বননি পৰি গ’ল জঁই।

 পাতৰ মাজত থকা ৰূপহী কুলিটি

 খং কৰি আঁতৰি পৰিল,

 দুগালে চকুলো সৰিল।

মৰম পাহৰি যোৱা হে মধু বিহগী,

দূৰণিতে গাবা সঙ্গীত,

শুনিলে হ’ম হৰষিত।







[ ২০ ]






বনৰ বিহগীকণ্ঠত শুনোঁ

মন হৰি নিয়া গীত,

গীত শুনি মোৰ উৰে বনে বনে

প্ৰেমত বলিয়া চিত।

 সুধিলোঁ কেতেকী, মইনা পখীক

 কোনে নো শিকালে সুৰ,

 প্ৰিয়াৰ গীতৰ মিল দেখোঁ মই

 হিয়া মন পৰে জুৰ।

কোৱাহে বিহগী সৰগৰ দূত

প্ৰিয়া গল ক’ত উৰি?

বিচাৰি বিচাৰি হাবাথুৰি খাই

দশো দিশ আছোঁ ঘূৰি।







[ ১৭ ]

